
19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

IJTIMOIY-GUMANITAR FANLARNING 
DOLZARB MUAMMOLARI 
4-jild, 3-maxsus son (May, 2024). -430 bet. 

MUNDARIJA 

07.00.00 – TARIX FANLARI 

Tillaxodjayeva Hurshida Djumavayevna 
TURKISTONDA OILA VA NIKOH MUNOSABATLARINUNG O’ZIGA XOS JIHATLARI VA ROSSIYA 
IMPERIYASI BOSQINIDAN KEYIN MINTAQADA YUZ BERGAN DEMOGRAFIK  
JARAYONLAR .....................................................................................................................................................  16-24 

A’zamova Mahliyo Panji qizi 
ARIYANAM VAYJA GEOGRAFIK NOM TARIXI  ......................................................................................  25-29 

Xo‘jageldiyev Ibodulla Mamaradjab o`g`li 
DEMOGRAFIK XAVF XATARNI PAYDO QILADIGAN SHART – SHAROIT VA OMILLAR  ........  30-34 

Norboyev Sarvar Qahramon o’g’li 
SUG‘D TARIXIY GEOGRAFIYASIGA DOIR MULOHAZALAR (AHAMONIYLAR DAVRI  
MISOLIDA)  .........................................................................................................................................................  35-39 

Boboqulov Oxunjon Axmat o‘g‘li 
O‘ZBEKISTON SSR NING AFRIKA DAVLATLARI BILAN ILMIY-TEXNIKAVIY  
HAMKORLIGI  ....................................................................................................................................................  40-44 

Салаев Ихтиёр Бахтиёрович 
ХОРАЗМ ИМОРАТСОЗЛИГИДА ҒИШТНИНГ ТАЙЁРЛАНИШ УСУЛЛАРИ  ...........................  45-49 

Бабажанова Дилрабо Ражаповна 
“ЁДГОРГА ЕТИШИНГ!” .................................................................................................................................  50-56 

Тўйчибоев Баходир Босимович, Абдуматов Алишер Ахматкулович 

АКАДЕМИК АБДУЛАҲАД МУҲАММАДЖОНОВ ФАОЛИЯТИДА МИЛЛИЙ ЎЗЛИКНИ АНГЛАШ 

МАСАЛАСИ  .......................................................................................................................................................  57-61 

Atavullayeva Shaxlo Musoyevna 

YANGI O’ZBEKISTON TARAQQIYOTIDA OMMAVIY AXBOROT VOSITALARINING ROLI ...... 62-66 

Xolliyev Azizbek Go‘zalovich 

ROSSIYA TASHQI IQTISODIY ALOQALARINING MOLIYAVIY JIHATLARI (XIX ASRNING OXIRGI 

CHORAGI - XX ASR BOSHI) ...........................................................................................................................  67-73 

08.00.00 – IQTISODIYOT FANLARI 

To‘yсhiyev Elnurjon Kosim o‘g‘li 

RIVOJLАNАYOTGАN MАMLАKАTLАRDА MOLIYАVIY XIZMАTLАRDАN FOYDАLАNISH 

IMKONIYАTLАRI: MIKROMOLIYАLАSHTIRISH, FINTEСH VА INNOVАTSION MOLIYАVIY 

MАHSULOTLАRNING ROLINI OSHIRISH  ...............................................................................................  74-79 

Зарипов Хуршид Закир ўғли  

ХОРАЗМ ВИЛОЯТИДА ИНСОН КАПИТАЛИНИНГ РИВОЖЛАНИШИ ВА УНДАН САМАРАЛИ 

ФОЙДАЛАНИШ ДАРАЖАСИНИ БАҲОЛАШ ЙЎЛЛАРИ  ...................................................................  80-86 

Pazildinov Muxiddin Maxammadin o‘g‘li 

O‘ZBEKISTONDA ELEKTRON TIJORATNING RIVOJLANISH TENDENSIYALARI  .................  87-100 

Aytiyeva Sevarа Аllaberdiyevna 

O‘ZBEKISTONDA KICHIK TADBIRKORLIK SUB’EKTLARI TOMONIDAN YUK TASHISH XIZMATI 

KO‘RSATISHNING TASHKILIY-IQTISODIY ASOSLARINI TAKOMILLASHTIRISH  ..............  101-104 

Isayev Atabek Djurabayevich 

MONETAR REJIMLARINING TURLARI VA O'ZBEKISTONNING INFLYATSION TARGETLASHGA 
O'TISHI  ..............................................................................................................................................  105-112 

Алиева Надирахон Абдумаликовна 

ИПАКЧИЛИК КОРХОНАЛАРНИНГ ИННОВАЦИОН ФАОЛИЯТИНИ БОШҚАРИШ 

ЖАРАЁНИНИ РИВОЖЛАНТИРИШ ИМКОНИЯТЛАРИ  ......................................................  113-120 

Ruziyev Zafar Ikramovich 
KAPITAL BOZORI INFRATUZILMASINI RIVOJLANTIRISH YO‘LLARI  ....................................  121-127 

Azizkulov Bakhtiyar, Saifullayev Sanjarbek 
RAQAMLI IQTISODIYOT SHAROITIDA DAVLATNING MOLIYAVIY – INVESTITSION SIYOSATI 

Кириш. “Ҳиндистон аёлларининг шуҳратини Индира Ганди асрларга таратган 

бўлса, Ўзбекистон аёлларининг шуҳрати, ақлий ва арбоблик салоҳиятининг ниҳоятда 

баландлигини – Ёдгор Насриддинова оламга ёйди. Бу икки аёл – Шарқнинг икки юксак 

ва мунаввар тимсоли бўлиб, нодир ақлу заковати ва матонати билан дунё хотин-

қизлари учун намуна бўлиб хизмат қилиб келмоқда”[1; C.7]. 

Дарҳақиқат, юқоридаги таърифлар шарқ сиёсат оламида ўзининг ўрни ва ҳурмат 

эътиборига лойиқ бўлган бу икки буюк аёл раҳбарларга нисбатан берилган энг тўғри 

таърифдир. Ушбу мақолада Ёдгор Насриддинованинг меҳнат пиллипояларидан ўз 

интилишлари, ҳаракатлари билан аста секин кўтарилиши ҳақида сўз боради. 

Адабиётлар таҳлили ва метод. Ёдгор Насриддинова ҳақида адабиётларда асосан 

унинг сиёсий каръераси, лавозим ўсишлари тўғрисида маълумотлар учрайди. Масалан, 

Н.А.Зеньковичнинг “Элита национальная политика творцы и исполнители” 

К.А.Залесскийнинг “Кто эсть кто в истории СССР 1953-1991” асарларида фақат фаолият 

йиллари ёритилган. 

mailto:babazhanova2022@inbox.ru

“Око Востока”, “Московский комсомолец”, “Қизил Ўзбекистон” каби даврий 

нашрларда ҳам асосан Насриддинованинг сиёсий фаолияти кенг ёритилган. 

Ф.Раззаковнинг “Коррупция и Политбюро. Дело “красного узбека”, Б.Пасиловнинг 

“Усмон Юсупов” асарларида Ёдгорнинг шахсий ҳаёти ҳақида материаллар жамланган. 

Ж.Камолнинг “Анвармирзо ҳикоятлари”да Ё.Насриддинованинг дафн маросимидаги 

воқеалар шеърий тарзда баён қилинган.  

К.Чуковскийнинг “Ўзбекистон ва болалар” асарида уруш йилларида Ўзбекистонга 

олиб келинган болалар ва уларга ўзбек ҳалқининг ғамҳўрлиги, ҳукуматнинг болаларни 

жойлаш бўйича қилган ташаббуслари ёритилган. Ёдгор Насриддинованинг етим 

болаларни жошлаштиришдаги ҳаракатлари алоҳида эътироф этилган.  

Н.С.Хрушчевнинг “Воспоминания” номли ҳотираларида эса раҳбарларнинг бошқа 

давлатларга қилган расмий ташрифлари акс этган ҳамда муаллиф эсдаликларида 

Насриддинованинг ҳам биргаликда қилган сафарларини ёритган.  

М.Шайхзоданинг “Қизил Ўзбекистон” газетасидаги “Ўзбекистон хотин-қизлари” 

номли мақоласида эса Ўзбекистонда ўша даврда фаолият юритаётган етук аёл кадрлар, 

раҳбардан тортиб пахта даласида барчага ўрнак бўлаётган аёллар (жумладан, 

Ё.Насриддинова) ҳақида сўз боради. 

Шунингдек, Ё.Насриддинованинг “Ўзбекистон хотин-қизлари” асарида совет 

даврида юртимизда турли соҳаларда фаолият юритган хотин-қизлар ҳақида жуда 

қимматли материаллар тўпланган. Ўзбек аёлларининг шани, қадр-қиммати, қилаётган 

меҳнатлари эътироф этилган. 

Метод. Ушбу мавзуни ёртиш давомида илмий тадқиқотнинг умумэътироф этган 

бир нечта услублари, жумладан маълумотларнинг таҳлили қиёсий таҳлил, синтез, 

шунингдек тарих ёзишнинг даврий кетма-кетлиги, ҳолислиги, реаллиги каби 

принципларидан фойдаланилди. 

Муҳокама. Ёдгор Насриддинова нафақат энг меҳнатсевар, билимли, узоқни кўра 

оладиган раҳбар балки садоқатли умр йўлдош, меҳрибон она ҳамдир. Мансаб 

пиллапояларига кўтарилишида ва ҳар қандай қийинчиликларга қарамай берилган 

вазифаларни ўз вақтида бажаришида бевосита унинг ёшликдан меҳнатга ўргангани, 

ҳаётда жуда кўп синовларга бардош бергани қўл келган. Ёдгорнинг меҳнат фаолияти 

ҳали ўқиб юрган вақтидаёқ бошланган эди.  

1936-1941 йилларда Ўрта Осиё темир йўл транспорти институтида ўқиди. 1947-

йилда ушбу институтнинг аспирантурасини ҳам тугатади[2; С.345]. 

Дастлабки меҳнат фаолиятини Катта Фарғона каналининг қурилишидан 

бошланган Ёдгор қурилиш жараёнларидаги ўзининг тиришқоқлиги ва меҳнатсеварлиги 

билан танилган. Ушбу хислатлари туфайли, 18 ёшида Катта Қўрғон сув омбори 

қурилишида иш бошқарувчи (прораб) бўлиб ишлаган. 

Иккинчи жаҳон урушидан олдин у Тошкент – Ангренугол (ўша вақтда Сталинугол 

деб номланган) темир йўли қурилишида участка бошлиғи лавозимида ишлаган ва унинг 

қўлида минглаб одамлар меҳнат қилган. Биринчи қурилиш участкаси бошлиғининг 

сиёсий ишлар бўйича ўринбосари М.Герасимович “Қизил Ўзбекистон” газетаси 

муҳбирига қуйидагича ахборот берган: “Трассада ишлаш учун келган студентлардан 

Насриддинова, Антонов, Черняева сингари ўртоқлар ўз вазифасини муваффақиятли 

бажардилар. Биз 4 февралгача 379 минг 564 кубометр тупроқ ётқизиб, планда 

кўрсатилган асосий топшириқни бажардик”[3; Б.3]. 

Ё.Насриддинова йиғилишларнинг бирида Ўзбекистон Компартияси Марказий 

Комитетининг биринчи котиби Усмон Юсупов билан танишади. У.Юсупов эркак 

раҳбарлар орасида ягона раҳбар аёлни дарров пайқайди ва тез орада Ёдгорни Марказий 

Комитетга чақиради.  

Таъкидлаш лозимки, Ёдгор Насриддинованинг сиёсий каръерасининг шиддатли 

юксалишида Усмон Юсуповнинг роли катта бўлган. Бу ҳақида Ё.Насриддинованинг ўзи 

“Московский комсомолец” газетасига берган интервюсида қуйидагича ҳотирлайди: 

“1942 йил 25 июнда мени Республика Марказий Қўмитасига Усмон Юсупов олдига 

чақиришди. Усмон Юсупов менга: “Ҳозир комсомолга ташкилотчиликда тажрибали 

ўзбек қизи керак” – деди. Мен бу ишларни эплай олмаслигимни айтиб, эътироз 

билдирдим. Лекин республика раҳбари менга “Сен етим ўсгансан, болалар уйининг 

тарбияланувчисисан, ҳаётни яхши биласан” деб этирозимни қабул қилмади[4; С.2]. 

Инесса Усмонованинг (Усмон Юсуповнинг қизи) таъкидлашича, Усмон Юсупов 

Ё.Насриддиновани 1930 йилларнинг охиридан бошлаб билган. У бу вақтда фаол 

комсомол етакчиси бўлган ва У.Юсупов унинг каръерасидаги ўсишни кузатиб борган. 

Айрим ҳолларда эса Ёдгорнинг оиласида вужудга келган жуда мураккаб муаммоларни 

ечишга ёрдам берган. Ё.Насриддинова У.Юсупов ва унинг оиласи қилган яхшиликларни 

эсида сақлаб, доимо улардан хабар олиб турган. Усмон Юсуповнинг юбилейида 

Ё.Насриддинова унинг шаънига жуда илиқ гаплар айтиб, республикадаги барча йирик 

қурилишларнинг ташаббускори бўлганлигини ҳам алоҳида таъкидлайди[5; Б.29-30]. 

Шу тариқа, Ёдгор комсомол Марказий Қўмитасининг мактаб ёшлари ва 

пионерлар билан ишлаш бўйича котиби етиб сайланган. Айнан шу пайтларда Тошкент 

иккинчи жаҳон уруши давом этаётган ерлардан эвакуация қилинганлар билан тўлган 

эди.  

1941-йил ноябрда Тошкент шаҳар ва район ижроия комитетлари ҳузурида 

болаларга ёрдам комитетлари тузилди. Бу комитетлар алоҳида оилалар томонидан 

тарбияга олинган болаларнинг қандай яшаш ва тарбияланишларини текшириб, 

болалар ва ўсмирлар учун кийимлар йиғди. Вокзал ва бошқа жойларда жамоат 

навбатчиликларини ташкил қилди. Шунингдек кўчириб келтирилган катта ёшдаги 

болаларни ишга жойлашишига, ҳунар ўрганишларига ёрдам берди”[6; Б.7-8]. 

Ўзбекистонга СССРнинг турли ҳудудларидан келган 200 минг болани жойлаштириш, 

овқатлантириш, кийим-кечак билан таъминлаш каби масъулиятли ишларнинг бошида 

Ё.Насриддинова турарди. 

Ёдгор 1942-йилда комсомолга аъзо бўлди ва шу йили февралдан, 1946 йил 

январгача Марказий Қўмита пленуми Ёдгорни Республика ҳалқ таълими тизимида 

комсомол комитети биринчи котиби қилиб тайинлайди[7; С.415].  

1944-йил 24-январда Тошкент шаҳар мактаблар фаолларининг йиғилишида 

Ё.Насриддинова шаҳар мактабларида таълим-тарбия ишларида камчиликлар 

сезилаётганлиги ҳақида қуйидагиларни таъкидлайди: “Камчиликларнинг энг каттаси 

шундан иборатки, мактаблар умумий таълим ҳақидаги қонунни бажаришмаяпти. 

Ўқувчилар ўртасида комсомол ташкилотлари ва пионер отрядларининг етарли 

даражада ишламаслиги натижасида кўпгина мактабларда ўқувчилар орасида интизом 

паст”[8; Б.1]. Шундан кейин, мактаб раҳбарларига ушбу камчиликларни тезда бартараф 

қилиш бўйича топшириқларни бериб, мактаб ўқувчилари ўртасида интизомни 

мустаҳкамлаш соҳасидаги келгуси вазифаларни кўрсатиб ўтган. 

Ё.Насриддинова 1946 йилдан 1955 йилга қадар бир қатор масъул лавозимларда: 

1946-1948 йилларда Тошкент вилояти Комсомол Қўмитаси биринчи котиби; 1948-1950 

йилларда Ўзбекистон Комсомол Қўмитасининг иккинчи котиби; 1950-1952 йилларда 

Тошкент шаҳри Ўзбекистон КП Киров тумани биринчи котиби каби лавозимларда 

фаолият юритди. 1952-1955 йилларда Ўзбекистон қурилиш материаллари саноати 

вазири лавозимида меҳнат қилган вақтида, республикадаги кўпгина қурилиш 

объектларини барпо этилишида бошчилик қилган. Жумладан, Қайроқ-қум ва Ангрен 

электр станциялари, Чирчиқдаги карбит заводи, Самарқанд суперфосфат заводи (1955), 

Республика бўйича янги йўллар, авиалиниялар, заводларнинг қурилиши, газ 

қувурларининг ётқизилиши, ҳашаматли Пахтакор стадиони ва Тошкент теле-

марказининг қурилиши шулар жумласидандир. 

Ёдгор Содиқовна ўзбек футболини жуда яхши кўрган. Пахтакор футбол 

жамоасининг ташкил этилиши унинг номи билан чамбарчас боғлиқдир. У футбол 

жамоасининг барча муаммолари ва ташкилий масалаларини ҳал қилган. Бундан 

ташқари, ХХ асрнинг таниқли ўзбек футболчиси Геннадий Крацнискийни шахсан қўллаб 

қувватлаб, ҳомийлик қилган. 

Ёдгор Насриддинованинг олий таълим соҳасида кўп йиллик устозлардан бири 

эканлигини ва СССР Олий Советида 14 йил давомида Фан ва техника қўмитаси раиси 

бўлганлигини кўпчилик билмайди... СССР да етакчи фан ва техника арбоблари Ёдгор 

билан иш юзасидан мулоқотда бўлишгач, у кишининг илмий-раҳбарлик салоҳиятига 

тан бериб: “Қойилмиз, ҳайратдамиз!” дейишарди. Тарих, адабиёт, илму фаннинг бошқа 

йўналишлари атоқли вакиллари ҳам Насриддинова ҳақида айни шундай илиқ фикрда 

эдилар[9; Б.358]. 

1954 йил сентябрь ойида Ё.Насриддинова Республика Марказий Қўмитасига 

чақиртирилади ва Хитой Халқ Республикаси ташкил топганининг 5 йиллигини 

нишонлаш учун партия ҳукумат делегацияси таркибида Хитойга боришини маълум 

қилишади. Хитойга сафари давомида Ёдгор СССРнинг олий сиёсий раҳбари Н.С.Хрушчев 

билан учрашади[10; С.2]. 

Бу ҳақида Н.С.Хрушчевнинг ўзи қуйидагича хотирлайди: “КПСС Марказий 

Қўмитаси ва СССР Министрлар Советининг қарори билан мен Хитойга қилинадиган 

сафарга раҳбарлик қилдим. Делегация таркиби катта эди, улар Булганин, Микоян, 

Шверник, Фурцева, Шелепин, Насриддинова ва бошқа шахслар”[11; С.34]. Айнан шу 

сафар Ёдгорга сиёсий каръера эшикларини очилишига туртки бўлган.  

Таниқли ёзувчи Феодор Раззаков “Коррупция и Политбюро” асарида 

Насриддинованинг сиёсат майдонига кириб келишидаги фикрларини қуйидагича баён 

қилади: “Ўзбекистонда 20 йилларда “Хужум” ҳаракати курашлари бўлди. Натижада, 

қирқ йил ўтгач, ўзбек аёллари ўз ҳуқуқларининг тенглиги бўйича кўплаб ютуқларга 

эришди. Масалан Ёдгор Насриддинова, Рано Абдуллаевалар комсомолда ва бошқа юқори 

лавозимларда ишлаган. Насриддинова табиатан кучли аёл ҳисобланган. Ундан ҳатто 

эркак ҳамкасблари ҳам ҳайиқиб турган. У фарғоналик бўлгани учун унинг республика 

президенти этиб тайинланиши воқеаларнинг табиий жараёни эди. Биринчи котиб Амин 

Ниёзов лавозимидан кетгандан кейин, бир қатор мағлубиятларга қарамай, “улар” 

ҳокимиятда муҳим рол ўйнашни давом эттирдилар. Афсоналарга кўра, Рашидов 

президент сифатида бошқа одамни мўлжаллаган. Аммо фарғоналиклар ундан олдин 

Хрушчёвга Насриддинова номзодини таклиф қилишган ва бу истак қўллаб 

қувватланган. Чунки, бу кучли мафкуравий ҳаракат деб қабул қилиниб, аёл кишини 

миллий раҳбарлардан бири сифатида лавозимга тайинлаш дунё ҳамжамияти олдида 

СССРнинг обрўсини кўтарган”[12; С.71].  

Аммо мавзу доирасидаги изланишларимиз давомида муаллифнинг фикрларини 

тасдиқловчи ҳеч қандай манба учратмадик. Чунки Ё.Насриддинова ўз интервюларида 

ўзининг етим ўсганлигини, қийналиб вояга етганини, болалар уйида яшаганини ҳамда 

ҳар бир лавозимга ўзининг меҳнатлари эвазига кўтарилганини кўп маротаба 

таъкидлаган. 

Натижалар. Ё.Насриддинова бошқа раҳбарлардан тиришқоқлиги, 

топшириқларни ўз вақтида мукаммал бажариши билан ажралиб турганлиги боис 1955-

1959 йилларда Республика Министрлар Совети ўринбосари, 1959-1970 йиллар 

давомида эса Ўзбекистон Олий Совети президумининг раиси лавозимларида фаолият 

юритган. У ўз фаолияти давомида тўрт маротаба “Ленин” ордени, “Октябрь 

революцияси” ордени, икки маротаба “Меҳнат Қизил байроғи” орденлари билан 

тақдирланган. 

“Ўзбекистон хотин-қизлари” журналининг 1963-йил 12-сонидаги Мақсуд 

Шайхзоданинг “Истиқбол жонбозлари” номли мақоласида Ўзбекистондан етишиб 

чиққан аёллар қуйидагича эътироф этилган: “Ўтган йилимиз шундай шарафли бўлди. Ёз 

кунларида Москвада чақирилган хотин-қизларнинг Жаҳон конгрессидан тортиб, 

Тошкент тўқимачилик комбинатидаги Дилбар Тўхтахонованинг йигирган сўнгги метр 

ипигача, Ўзбекистон президенти Ё.Насриддинованинг қўл қўйиб, эълон қилган 

фармойишидан тортиб, профессор Зулфия Умидованинг навбатдаги беморни 

ҳасталикдан қутқазишигача, биринчи аёл фазокор Валентина Терешкованинг коинот 

йўлларидаги сафаридан тортиб, СССР халқ артисти Галия Измайлованинг янги Куба 

рақсини ижро этишигача... Ҳар бир қадамда ҳурматли аёлларимизнинг жамиятимиз 

ҳаётида нақадар олижаноб ва баракали мавқе эгаллаётганликларини кўрамиз”[13; Б.2]. 

Кўриниб турибдики, Ёдгор Содиқовна жамиятда ҳамма ҳавас ва ҳурмат қилган аёллар 

тоифасидан эди. Унинг ўзи ҳам доимо аёлларни улуғлаган, уларнинг меҳнатини 

қадрлаган, жамиятда аёллар обрўсини кўтаришга ва уларни тенг ҳуқуқли қилишга 

ҳаракат қилган.  

Буни Ёдгор Насриддинованинг “Ўзбекистон хотин қизлари” журналида аёллар 

ҳақида билдирган қуйидаги фикрларидан ҳам билиш мумкин. “Бизнинг халқимиз – 

қаҳрамон, яратувчи халқ. Коммунистик жамият қураётган ана шу халқимизнинг, 

меҳнаткаш қиз-жувонларимизнинг ғайрат ва жасорати тилларда достон. Завод ва 

фабрикада, қурилиш ва транспортда, колхоз ва савхозларда, мактаб ва олий ўқув 

юртларида, илмий лабораториялар ва даволаш муассасаларида – ҳамма-ҳамма ерда 

хотин-қизларининг фаол иш олиб бораётганликларини, идроклари, билим ва 

маҳоратларини умумхалқ ишига сарф этаётганликларини кўрамиз”[14; Б.1]. 

Шунингдек, Ёдгор Ўзбекистонда турли ҳил лавозимларда тинимсиз меҳнат 

қилаётган аёллар ҳақида “Ўзбекистон хотин-қизлари” номли китоб ёзган. Асарда оддий 

далада ҳаммага намуна кўрсатиб пахта тераётган аёлдан тортиб, мансаб 

пиллапояларидан илдамлаб кетаётган аёлларгача маълумот берилган. 

Хулоса. Хулоса ўрнида таъкидлаш лозимки, Ёдгор Насриддинова ўзининг ақлу 

заковати, илмий салоҳияти ва иш тажрибаси билан барчада хавас уйғота олган аёлдир. 

Меҳнат фаолиятини ҳали талабалигидан бошлаган Ёдгор Ўзбекистон ССРда ва ҳатто 

бутун Иттифоқда энг юқори поғоналарга қадар кўтарилиб, Сталин ва Хрущевнинг 

назарига тушди. ХХ-асрнинг 50-60 йилларида дунёда “демократик давлат” барпо 

қилишни мақсад қилган республикалар демократиянинг бир тимсоли сифатида раҳбар 

лавозимларига асосан аёлларни қўйишга ҳаракат қила бошлаган давр эди. Айнан 

СССРда мана шу тимсол Ёдгор Насриддинова сиймосида кўринди. У яшаган давр жуда 

мураккаб эди, яъни Марказдан келган ҳар қандай топшириқларнинг бажарилиши шарт 

ва бу борада раҳбарларнинг бошқа ечим топишга ҳаққи бўлмаган. Ана шундай мураккаб 

даврда Усмон Юсуповнинг таклифи билан сиёсат майдонига кириб келган Ёдгор жуда 

масъулиятли лавозимларда сидқидилдан меҳнат қилди. Натижада, унинг сиёсий 

карьерасида шиддатли юксалишлар юзага келиб, Ўзбекистонда танила бошлайди. 

“Ёдгорга етишинг!”, “Ёдгорга тенглашинг!” каби сўзлар ҳар бир ўзбек қизининг 

шиорига айланади.  

Шунингдек, таълимнинг ривожланиши, аёллар ҳуқуқлари, уларнинг меҳнат 

жамоасидаги мавқеи, жамиятда тутган ўрнининг янада оширилиши, мустаҳкамланиши 

учун Ёдгор Насриддинова ҳам раҳбар ҳам аёл сифатида қаттиқ ҳаракат қилган.  

Ё.Насриддинованинг ушбу ҳатти-ҳаракатлари эътирофга лойиқ деб ҳисоблайман. 

У ҳақида мавжуд лекин, тўлиқ бўлмаган узуқ-юлуқ маълумотлар, ўсиб келаётган 

келажак авлодга у ҳақида батафсил билишга имконият бермайди. Фикримча, биз унинг 

фаолияти ва шахсиятини чуқур ўрганишимиз ва номини абадийлаштириш бўйича 

ишларни йўлга қўйишимиз лозим. Сабаби, ўтмиш ва келажак ўртасидаги боғловчи 

кўприк вазифасини ўтовчи айнан БИЗМИЗ! 

